
VII. LITTERAE UNIVERSALES PRO CONTRIBUTIONIBUS PUBLICIS
TERRARUM PRUSSIAE

Sigismundus, universis et singulis ecclesiasticis et saecularis consiliariis terrarum nostrarum
Prussiae, ceterisque subditis nostris quibuscunque, in eisdem terris nostris Prussiae ubilibet existentibus,
tam terrestribus, quam civitatum et oppidorum honoribis insignitis, ad quorum notitiam praesentes
litterae nostrae pervenerint, et praesertim in palatinatu N.? et districtu N.? consistentibus, sincere nobis
et fidelibus dilectis, gratiam regiam. Reverendi in Christo patres ac magnifici, generosi, nobiles, famati
et providi, sincere nobis et fideles dilecti.

[1]. Subortis novis difficultatibus in terris nostris Prussiae, magistro et ordine Cruciferorum non
solum iugum oboedientiac nobis debitac excutere volente, sed etiam civitates et arces, per
praedecessores nostros summo labore et impendio partas, indigne et hostiliter eripere nitente, necesse
fuit tanto discrimini diligentius, quam unquam alias, consulere et providere. Ut autem has terras ab his
calamitatibus liberare et defensioni insistere possemus, cum eo ventum sit, ut vim vi repellere oporteat,
statuimus in hoc conventu Thorunensi generali communi omnium, tam spiritualium, quam saecularium
consiliariorum nostrorum et nuntiorum terrestrium consilio et voluntate contributiones infrascriptas pro
defensione reipublicae et nervo belli.

[2]. Imprimis solvi debent de quolibet manso seu laneo agri possessionati decem grossi
Pruthenicales in solidis de omnibus villis et bonis, tam nostris, quam spiritualium et saecularium
subditorum nostrorum, ubilibet in terris nostris Prussiae consistentibus.

[3]. Omnes etiam subditi nostri, tam spirituales, quam saeculares, de quolibet manso, quem® ipsi
colunt et possident, etiam solvere debent per decem grossos Pruthenicales in solidis!.

[4]. Praeterea cives in civitatibus et oppidis, quisque facto prius corporali iuramento, de bonis
suis omnibus, tam mobilibus, quam immobilibus quibuscunque, nullis exceptis, solvere debet ab
unaquaque marca levi Pruthenicali tres denarios Pruthenicales, et a mille marcis Pruthenicalibus octo
marcas Pruthenicales cum octo scotis.

[5]. Et praedictac omnes contributiones, tam de civitatibus et oppidis, quam etiam de villis,
solvi debent pro dominica Carnisprivii proxime ventura [/9 I 1520].

[6]. Ad exactionem autem contributionis de villis generosos et nobiles N.9, scabinos terrestres
N.¢, constituimus et designavimus constituimusque et designamus praesentibus litteris nostris;
mandamusque ut in manus eorum pro tempore supradicto easdem contributiones persolvere curetis.

[7]. Ad colligendam vero contributionem in civitatibus et oppidis proconsules et consules
earundem civitatum eligere debent seu deputare ex se duos, scabini etiam duos, et communes cives
etiam duos ex se eligere debent, qui omnes facultatem habebunt ab omnibus civibus suis iuxta
iuramentum illorum contributionem institutam secundum taxam praedictam, hoc est a qualibet marca
Pruthenicali tres denarios, exigendi.

[8]. Quam quidem contributionem volumus, ut exactores praedicti diligenter ac fideliter exigant;
et omnes illam pro dominica Carnisprivii proxime ventura solvere teneantur. Si qui vero in praefatis
contributionibus solvendis tardi vel contumaces fuerint, vos capitanei ad solutionem illarum ipsos per
pignorationes et alias poenas consuetas compellatis. Pro gratia nostra aliter non facturi.

Datum in conventione generali Thorunensi...f

AW MK, t. 33, 5. 615 pozostawiono tu wolne okienko.

bW MK, pozostawiono tu wolne okienko.

¢ W MK, quos.

4 W MK, okienko.

¢ W MK, okienko.

f Brak daty. Poréwnanie z sqsiednimi aktami wpisanymi do Metryki Koronnej pozwala tylko stwierdzié, iz akt ten
pochodzil z korca grudnia 1519 r.

' Por. CIP, t. III, nr 231, s. 574-575: Declaratio cuiusdam articuli litterarum universalium contributionum
publicarum in terris Prussiae exigendarum.



